
van die NG KERK in SA

OMSKAKELINGSPROSES VIR PENSIOENTREKKERS

Nadat die aktuariéle waardering van die PPF soos op 1 Januarie 2008
voltooi was, het die Trustees besluit dat die pensioentrekkerlede drie
keuses aangebied gaan word waaruit hul kan kies.

Die keuses was as volg:
Bestaande Predikante Pensioenfonds (PPF)
Platinum Pensioen van Old Mutual
Lewende Annuiteit by finansiéle instelling van lid se keuse

Volledige kommunikasiepakke is op 29-08-2008 aan al die
pensioentrekkerlede afgestuur. Daarna het tien inligtingsessies in
CSeptember/Oktober 2008 oor die hele land plaasgevind wat deur 358
ersone (pensioentrekkers, gades, kinders en adviseurs) bygewoon is.

Nadat die pensioentrekkers hul keuse uitgeoefen het, is die data aan die
Aktuaris van die Fonds deurgegee wat weer 'n mini-waardering van die
pensioentrekkergroep soos op 01-11-2008 gedoen het.

Die finale keuses van die pensioentrekkers op 01-02-2009 was as volg:
8] PPF = 461
0 Old Mutual =E855
O Lewende Annuiteit 120
X Totaal 636 (uitgesluit 15 kinderafhanklikes)

Die nodige opdragte en oorbetalings na Old Mutual en die verskillende
lewende annuiteite, was op 30-01-2009 gefinaliseer. In die eerste week
van Februarie 2009 is die kommunikasieproses aan al die
pensioentrekkers, ooreenkomstig hul keuse, afgehandel.

'n Eenmalige verhoging is op 01-02-2009 aan die PPF pensioentrekkers

gegee. Dit het geskied uit die surplus van die Fonds wat ook tot voordeel
n die pensioentrekkers aangewend is, nadat voldoende voorsiening vir
Ivensie en ander reserwes gemaakis.

Op 01-03-2009 het die PPF pensioentrekkers (461) verder ook hul jaarlikse
verhogings ontvang.

Hiermee is die omskakeling van die PPF vir beide die aktiewe lede sowel as
die pensioentrekkers afgehandel.

Namens die Trustees sé ons ook graag dankie vir al die mooi skrywes wat
ons van so baie pensioentrekkers ontvang het met blyke van waardering,
erkenning endank. Ditword opreg waardeer.

ELEKTRONIESE TOEGANG
TOT FONDSWAARDES

Teen die einde van 2008 het
ons aan die aktiewe lede
gekommunikeer dat elektroniese
toegang tot individuele fonds-
waardes wat maandeliks
aangepas word, vroeg in 2009
beskikbaar sal wees.

Met die beskikbaarstelling van die
2008 voordeelstate in April, is 'n
volledige brosjure aan die aktiewe
lede beskikbaar gestel met
gedetailleerde instruksies oor hoe
om toegang tot hul fondswaarde te
kry. Nuttige hulpmiddels om lede
te help met hul aftreebeplanning, is
ook beskikbaar.

Die adres waarheen na die web-
tuiste ingeskakel kan word, is
www.alexanderforbesonline.co.za

Enige navrae in dié verband kan
tolvry aan die Kontaksentrum by
0860 103 871 gerigword.

Die personeel by die voorkantoor
het reeds toegang via Internet tot u
fondswaardes. U is ook welkom
om met hulle in dié verband te
skakel.

AFTREE-BEPLANNING
BELANGRIK IN
ONSTUIMIGE MARKTE

PENSIOENTREKKER VERHOGINGS: 2009

Versterkingsfondslede
Eenmalige verhoging
(01-02-2009) 20,5%

Jaarlikse verhoging
(01-03-2009) 6%

Let wel: Nie-Versterkingsfonds pensioentrekkers ontvang in die toekoms

dieselfde jaarlikse verhoging as die Versterkingsfondslede.

Die internasionale bankkrisis het
aandelemarkte oor die wéreld heen
'n kwaai slag toegedien.

Drastiese optrede deur regerings
om die voortbestaan van bank-
instellings te verseker, het tot dusver
maar beperkte sukses gehad om
vertroue in die finansiéle stelsel te
herstel en beleggers moes toekyk
hoe die waarde van hul beleggings
daagliks afneem.

‘ AFTREE-BEPLANNING BELANGRIK IN ONSTUIMIGE MARKTE

Die vooruitsig van vroeé aftrede met genoeg geld, het skielik plek gemaak
vir sweterige handpalms en beleggingsadviseurs het hulle hande vol om
senuagtige kliénte gerus te stel.

Wat nou gemaak?

Weldeurdagte langtermyn-beleggingsplanne was nog altyd die resep om
terugslae soos wat nou ervaar word, die hoof te bied.

Indien jou aftreebeplanning faktore soos jou risikoprofiel, persoonlike
omstandighede, beoogde aftreedatum en inkomsteverwagting in ag
geneem het, behoort die wisselvalligheid van die markte geen wesenlike
impak op jou langtermynbeplanning te hé nie.

Dit is egter 'n gulde geleentheid om weer jou aftreeplan saam met jou

PENSIOEN WAARBORG VIR PENSIOENTREKKERS

Toe die Trustees gedurende verlede jaar aan die Pensioentrekkers die
drie keuses (bly in die PPF, Old Mutual of eie Lewende Annuiteit) vir
hulle toekomstige pensioen gegee het, was een van die bepalings dat
die PPF se verpligtinge by 'n versekeringsmaatskappy gewaarborg sal
word. Die beste kwotasie is by Metropolitan Life verkry. Dit sou 1,5%
van die kapitaal per jaar kos om die bestaande verpligtinge te waarborg.

Die PPF se Aktuaris en die Beleggingskonsultant het egter later
aanbeveel dat die PPF naastenby dieselfde beleggingstrategie kan
volg as Metropolitan Life en op dié manier die risiko van 'n tekort op die
pensioentrekker se bates grootliks verminder. Indien die Fonds hierdie
roete volg, sou die koste van die risikobestuur-strategie baie laer wees.
Die Trustees het na deeglike oorweging besluit om die goedkoper pad
te volg. Hierdie werkswyse stem ooreen met hoe 'n versekerings-
maatskappy die bates sou struktureer.

Die bedrag wat benodig word om al die huidige pensioentrekkers se
pensioene te betaal, word in kontant-verwante instrumente wat 'n
gewaarborgde opbrengs gee, by twee van die grootste banke in die
naam van die PPF belé. Die bedrag wat so belé is behels omtrent 65%
van die bates wat die pensioentrekkers se deel is. Die oorblywende
deel van die bates word belé in groeibates soos aandele om voorsiening
te kan maak vir toekomstige verhogings op die aanname dat aandele
oor die langtermyn alle ander bateklasse uitpresteer.

Hierdie strategie is geprojekteer vir rollende periodes van nege jaar, en
kan elke jaar heroorweeg word. Die moontlikheid om later die waarborg
by 'n versekeringsmaatskappy te kry, sal in die toekoms beskikbaar
wees, indien nodig.

Op die oomblik is hierdie moontlikheid egter die voordeligste vir die
pensioentrekkers:

0 die risikobestuur is van dieselfde aard (want die beleggings word
volgens dieselfde strategie as die versekeringsmaatskappy hanteer)
hoewel die huidige strategie geen derde party waarborg gee in terme
vandie finansiéle posisie van die pensioentrekkers nie,

[ die koste verminder van ongeveer R6 miljoen per jaar na R270 000
perjaar, en

[1 die Trustees is oortuig dat hierdie strategie tans genoegsame
waarborg bied.

beleggingsadviseur te bekyk en dalk
enkele aanpassings aan die
batesamestelling aan te bring sodat
jy die vele geleenthede wat sulke
omstandighede inhou, kan benut.

Daar is verskeie maniere waarop jy
vir jou aftrede voorsiening kan maak
en deur slegs op jou werkgewer se
aftreefonds staat te maak, sal jou
duur te staan kom.

Daar is verskeie maniere en produkte
wat jy kan gebruik om jou aftree-
kapitaal aan te vul en nie alle
produkte is vir almal geskik nie.

Faktore wat 'n rol speel om te bepaal
hoeveel kapitaal by aftrede
beskikbaar sal wees, is die
beskikbare bedrag vir belegging, die
koste van die produk, belastin{
vergunnings, die groeikoers van die
bates en hoeveel van die kapitaal
onttrek word.

Finansiéle ongeletterdheid is 'n groot
probleem en bring mee dat te min
geld vir aftrede opsygesit word.

Jy hoef nie 'n kenner van al die
ingewikkelde belastingwette en
regulasies te wees om te besef dat jy
self voorsiening moet maak vir die
dag wanneer daardie laaste
salaristjek betaal word nie.

Kundige advies deur 'n geakkredi-
teerde beleggingsadviseur is die
enigste manier waarop jy 'n
weldeurdagte boedel- en aftreepIC
wat jou persoonlike omstandighe
in ag neem, kan opstel.

Wat behels so'n plan?
Dit hoef regtig nie 'n vreeslike

ingewikkelde struktuur te wees om
doeltreffend te wees nie.

Dit is belangrik dat dit vir jou unieke
omstandighede voorsiening maak

Die markte sal weer stabiliseer en
groei, verliese sal weer plek maak vir
wins, mismoedigheid sal vervang
word deur hoop en goeie voor-
uitsigte.

Sorg dat jy dan daarin deel.

Wiillie Fourie
Uitvoerende Hoof: PSG Konsult Trust
Bron: Die Burger



VERHOOGDE PENSIOENGEWENDE INKOMSTE: LERAARS g—

Die Predikante Pensioen Fonds se omskakeling van 'n vaste voordeel fonds na
'n vaste bydrae fonds is nou gefinaliseer met die pensioentrekkers wat ook hulle
keuses gemaak het omtrent hulle gedeelte van die fonds.

Die ineenstorting van wéreld se finansiéle markte het lede met die harde
werklikheid van “die beleggingsrisiko verskuif van die werkgewer na die
werknemer” laat kennis maak. Gelukkig het die Trustees die beleggingsmodel
verander na 'n lewensfase model en sodoende gesorg dat die lede wat nader
aan aftrede is, minder negatief geraak is deur die val in die waarde van die
beleggingsportefeulje. Die jonger lede het tyd aan hulle kant. Almalis van een
ding seker en dit is dat die aandelebeurse weer een of ander tyd sal styg.
Niemand weet egter wanneer dit sal gebeur nie. Daar is nie eens
eenstemmigheid of die beurse al hulle laagste punt bereik het nie.

By verskeie geleenthede het, veral pensioentrekkers aan Trustees gevra
waarom die PPF sulke swak voordele by aftrede betaal? Net 'n paar jaar na
aftrede ervaar sommige pensioentrekkers dat hulle lewenskoste a.g.v. inflasie

PPF LEWENSFASE MODEL

Lewensfase Beleggingstrategie
Inkomstebeskerming /

Jare voor Aftrede (65) Langtermyn Konserwatief Geldmark
8 100% 0% 0%
7 80% 20% 0%
6 60% 40% 0%
5 40% 60% 0%
4 20% 80% 0%
3 0% 100% 0%
) 0% 50% 50%
1 0% 0% 100%

n Voorstelling hiervan in 'n grafiek lyk soos volg:
100%

Jare voor normale aftree ouderdom

100%

50% 50%

I:H
mael

7 Lang Tenmmyn B Konserwatief @ Inkomste Beskerning O J
*Die normale aftree-ouderdom word as 65 bepaal, vir die meeste Arbeidsonbevoegde lede is die aftree ouderdom 60

Die verspreiding tussen die verskillende bateklasse volgens die “Lewensfase’-model is s00s volg:

Aktiewe lede Pensioentrekkers
Tipe Bateklas Langtermyn Konserwatief ~ Inkomste beskerming
Opbrengs Doelwit VPI +6% pj VPI+4% VP +2% VPI + 5%
Tydperk Tot 7 jrvoor aftree  7-2jrvooraftree  2- 1 jr voor afiree
SA Aandele 56% 23% 0 15%
SA Effekte/Kontant 17% 55% 0 0
Inter Aandele 15% 15% 0 10%
Inter Effekte 5% 0% 0 5%
SA Eiendom % % 0 5%
Geldmark 0 0 100% 0
Beheerde kontantvloei 0 0 0 65%

vinniger styg as pensioen-
verhogings. Die pensioen word
later so min dat hulle lewens
standaard geleidelik — erodeer
tot'n karige bestaan.

Die oplossing van hierdie
probleem |é gedeeltelik in die
hande van werkgewers.
Sommige gemeentes het die
pensioenvoordele verhoog van
100% tot soveel as 150% van
die normale voordele van die
fonds. Die probleem met
hierdie oplossing is dat dit
voordele inhou vir die betrokke
predikant by 'n Dbetrokke
gemeente maar dat die fonds
nie daardeur versterk word om
meer voordele aan meer
predikante te betaal nie. Dit
verhoog ook nie die sterfte- of
arbeidsonbevoegde dekking
van die werknemer nie.

Die rede vir die swak aftree-
voordele is die volgende:

[0 Nadat inkomstebelasting op
byvoordele 'n aantal jare
gelede ingestel is, het
die meeste werkgewers
weggedoen met alle
byvoordele soos laerente
huislenings, kantoortoelaes,
telefoon- en rekenaar-
toelaes, ens. Hulle het
liewer die basiese salaris
verhoog wat dan die pen-
sioendraende inkomste
(PGl) outomaties verhoog
het.

[ Die pensioen inbetalings is
by die verhoogde PGI
aangepas sodat 'n perso-
neellid se pensioen by
aftrede tot meer as 80% van
sy laaste maand in diens, se
salaris verhoog het.

] Die pensioen van die PPF
lede is gemiddeld 55% van

hulle laaste maand se
inkomste.
Voorbeeld: “A” tree af as

predikant. Sy laaste maand se
totale inkomste (byvoordeie
ingesluit) is bv. R35 000. Sy
pensioen, as hy dit kan

Vervolg bl.4



BE=—a = 4

VERHOOGDE PENSIOENGEWENDE INKOMSTE: LERAARS (vervolg)

bekostig om nie ‘n derde as kontantuitbetaling te neem nie, sal dan
R20 625 pm wees. Toekomstige verhogings word op hierdie bedrag
toegestaan. “B” tree af as 'n bestuurder by 'n ander werkgewer en sy
laaste maand se inkomste is ook R35 000. Hy verdiskonteer ook nie 'n
derde nie en sy pensioen kan dan teen sé 75% = R26 250 p.m. wees en
toekomstige verhogings word daarop bereken.

Die verandering na 'n vaste bydrae fonds het wel die gevolg dat 'n lid sy

eie persentasie van onttrekking uit sy pensioenbelegging kan kies,

maar hoe groter die maandelikse pensioen is wat hy kies, hoe groter is

die gevaar dat sy pensioen gedurende sy lewe kan “opraak”.

Wat is die oplossing?

[ Dit 1&é daarin dat die voorsiening vir aftree-kapitaal, waarmee die
pensioen betaal word, vermeerder moet word.

" Dit kan alleenlik gebeur as die PGl (pensioengewende inkomste) 'n
groter persentasie van inkomste word.

1 Dit sal die gevolg hé dat die maandelikse bydrae wat deur die lid,
sowel as die gemeente betaal word, verhoog.

Die Trustees het die volgende voorstel aanvaar:

“Om die PPF lede se aftree-voordele te verbeter, behoort die PGI
aangepas te word om die lid se vervoertoelaag, soos op 1 Maart van die
betrokke jaar, ook in die berekening in te sluit.”

Dit kan byvoorbeeld soos volg wees:

Topskaal Kerf 3
Salaris 16 670 12 670
Bonus (1/12) 1 390 1 056
Vervoertoelaag (bv. 18 000 km) 6 450 6 450

PGI 24 510 20176

Alhoewel die verandering ter verbetering van die predikante se
pensioengewende inkomste noodsaaklik is, is dit so dat dit 'n geringe
voordeel vir diegene wat naby aftrede is, sal inhou.

Intussen word die besluite van die Trustees aan die 4 deelnemende
sinodes se fondse kommissies gestuur vir verdere kommentaar. Die
beplande implementeringsdatum is 1 Maart 2010.

JWS Jooste: Werkgewer Trustee lid

GOEIE KOMMUNIKASIE VERBETER ADMINISTRASIE

INDIVIDUELE
BELEGGINGSKEUSES

Tydens 'n vergadering van die
Trustees op 20-11-2008 is daar
besluit om die moontlikheid van
individuele beleggingskeuses vir
aktiewe lede te ondersoek voordat 'n
finale besluit geneem word. Lede is
versoek om 'n meningsopname te
voltooi waarna die Trustees verdere
besluite sou oorweeg.

Die meningsopname is aan die +650
aktiewe lede, insluitend die
ongeskiktheidslede, gestuur. Lede
moes slegs aandui [Ja/Nee] indien
hut graag hul eie beleggingskeuses
wou uitoefen en individuele beleg-

gingskeuses verlang.

Ten spyte van die swak reaksie op
die opname (12,4% response) was
die Trustees van mening dat die
kwessie rondom individuele beleg-
gingskeuses wel verder ondersoek
behoort te word.

Die Trustees het ook kennis geneem
van lede se besware dat die
bestaande lewensfase model, met
aftree-ouderdom van 65 jaar, glad
nie 'n lid se persoonlike situasie in sy
gemeente verdiskonteer nie. Dit
geskied veral waar herstrukturering
weens bedryfsredes ter sprake is.

Lede sal van verdere verwikkelin(j
in hierdie verband op hoogte gehou
word. '

Ons vind dat die kommunikasie na die Pensioenkantoor nie altyd seepglad verloop nie — inligting bereik ons
te laat. Ons versoek vriendelik dat leraars (aktiewe lede) ook sal meehelp in die sin dat hul die skriba's sal
herinner om enige veranderinge betyds aan die Pensioenkantoor deur te gee. Alle veranderinge moet voér
die 10de van 'n spesifiecke maand deurgegee word sodat die Pensioenkantoor die debietorders betyds kan

afhandel - veral met die oog op verskuiwings na en vanaf gemeentes.

Vir u eie gemoedsrus versoek ons dat u asseblief sal seker maak dat die korrekte bedrae t.o.v. pensioen
van u maandelikse salaris verhaal word. Ons het al gevalle gehad waar predikante maar bloot net aanvaar
het hul pensioen is in orde en dan met 'n groot skok die fout ontdek wanneer dit te laat was vir verandering.

Pensioentrekkers moet die Pensioenkantoor asseblief ook op hoogte hou van enige verandering in

kontakbesonderhede (adres, telefoonnommer, ens).
Dankie dat ons op u vriendelike samewerking kan staat maak.



( AFTREDES VANAF MEI 2008

Ds K Delport,
NGK Stellenberg, 30/9/2008

Dr S du Toit,
NGK Murraysburg, 31/10.2008

Ds M L du Plessis,
Arbeidsonbevoeg, 31/12/2008

Ds J J Esterhuysen,
NGK Clanwilliam, 31/5/2008

Ds W P Malherbe,
NGK Stellenberg, 31/8/2008

Ds P G Nel,
NGK Monte Vista, 31/8/2008

Ds W D Stadler,
Canzibe Sending, 31/7/2008

Ds W L Steenkamp,
NGK Buffelsrivier, 31/8/2008

.—.s E M van Wyngaard,
Arbeidsonbevoeg, 31/8/2008

Ds L J van Rooyen,
Durban-Oos, 31/7/2008

Ds W J C van Beek,

NGK Pietermaritsburg, 31/5/2008
Ds W van der Merwe,

NGK Tsitsikamma, 31/7/2008

Ds P J le R Zeeman,

NGK Tafelberg, 30/11/2008

Ds A van der Westhuyzen,
NGK Bloubergstrand, 28/02/2009

Ds J J U Henn,
NGK Plumstead, 28/2/2009

Ds T J Henn,

NGK Stellenbosch-Nrd, 28/2/2009
Ds P J Botes,

NGK Kaapstad, 30/4/2009

Ds S J van Rooy,

Toevlug Rehabilitasiesentrum,
30/6/2009




